
28 दिसम्‍बर, 2018 को उत्‍तरार्थ
विषय:
तंबाकू की खेती का विविधीकरण
1790. श्री डी॰ राजाः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है कि सरकार ने तंबाकू उत्पादक राज्यों में तंबाकू की खेती के विविधीकरण के लिए वर्ष 2015-16 से केंद्रांश के रूप में बजट में कुछ राशि का आबंटन किया है;
(ख) यदि हां, तो उस समय से प्रत्येक बजट में आबंटित निधि का ब्यौरा क्या है;

(ग) तंबाकू किसानों को वैकल्पिक खेती की ओर परिवर्तित करना सुनिश्चित करने के लिए उठाए जा रहे कदमों का ब्यौरा क्या है और प्रत्येक राज्य में कितने किसानों/हेक्टेयर भूमि को तंबाकू से अन्य फसलों में परिवर्तित किया गया है; और
(घ) प्रत्येक राज्य में खेती के लिए पहचान की गई और अंगीकार की गई वैकल्पिक फसलों का ब्यौरा क्या है?

उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेन्‍द्र सिंह शेखावत)
(क) और (ख):  कृषि, सहकारिता एवं किसान कल्याण विभाग (डीएसीएंडएफडब्‍ल्‍यू) ने वर्ष 2015-16 से तम्‍बाकू उत्‍पादक राज्‍यों में तम्‍बाकू उत्‍पादक किसानों को वैकल्पिक फसलों/फसलन प्रणाली में परिवर्तित करने के लिए प्रोत्साहित करने के लिए राष्‍ट्रीय कृषि विकास योजना (आरकेवीवाई) की चल रही उप-योजना, फसल विविधीकरण कार्यक्रम (सीडीपी) के तहत केन्‍द्रीय अंश के रुप में बजटीय आवंटन किया है। तम्बाकू उत्पादक राज्यों में तंबाकू की खेती में विविधता लाने के लिए सीडीपी के तहत वर्षवार बजटीय आवंटन निम्नानुसार है:
   (रुपये लाख में)

	वर्ष
	बजट आवंटन (केंद्रीय हिस्सा)

	2015-16
	2500.00

	2016-17
	3000.00

	2017-18
	 667.00

	2018-19
	 667.00


                                               

(ग): सीडीपी के तहत तम्‍बाकू उत्‍पादक राज्‍यों ने किसी भी केन्‍द्रीय प्रायोजित योजना/राज्‍य योजना के अंतर्गत अनुमोदित लागत मानदण्‍डों के अनुसार वैकल्‍पिक फसलों/फसलन प्रणाली में तम्‍बाकू को स्‍थानांतरित करने के लिए उपयुक्‍त कार्यकलाप/हस्‍तक्षेप करने की छूट दी है। सीडीपी के तहत किसानों को प्रोत्‍साहित करने के लिए राज्‍य तंबाकू के लिए दुष्‍प्रभाव और वैकल्‍पिक फसलों के दीर्घावधि लाभों को रेखांकित करते हुए अध्‍ययन दौरे/विगोपन दौरे और अभियानों आदि का भी आयोजन कर सकते हैं। तंबाकू उत्‍पादक किसानों को अन्‍य फसलों में स्‍थानांतरित करने के लिए प्रोत्‍साहित करने हेतु डीएसीएंडएफडब्‍ल्‍यू द्वारा प्रायोजित फसल विविधीकरण पर राष्‍ट्रीय सम्‍मेलन का 
आयोजन आईसीएआर-केन्‍द्रीय तंबाकू अनुसंधान संस्‍थान (सीटीआरआई), राजामुंद्री द्वारा तंबाकू विविधीकरण से संबंधित विभिन्‍न मुद्दों पर विभिन्‍न हितधारको की सूचना एवं अनुभवों को साझा करने के लिए किया गया था। उक्‍त के अलावा डीएसीएंडएफडब्‍ल्‍यू कृषि एवं बागवानी फसलों पर विभिन्‍न फसल विकास कार्यक्रमों के कार्यान्‍वयन के माध्‍यम से राज्‍यों के प्रयासों का अनुपूरण भी कर रहा है।

राज्य सरकारों की रिपोर्टों के अनुसार, वर्ष 2015-16 से तम्बाकू क्षेत्र को अन्य फसल क्षेत्र में स्थानांतरित कर दिया गया है, जो आंध्र प्रदेश में 1,16,635 हेक्टेयर, बिहार में 446 हेक्टेयर, गुजरात में 13,858 हेक्टेयर, कर्नाटक में 1500 हेक्टेयर, तमिलनाडु में 636 हेक्टेयर, तेलंगाना में 120 हेक्टेयर, उत्तर प्रदेश में 2072 हेक्टेयर और पश्चिम बंगाल में 2928 हेक्टेयर है। इसके अलावा, ओडिशा राज्य सरकार ने भी 2001-02 से 2017-18 तक 5370 हेक्टेयर क्षेत्र में तंबाकू क्षेत्र को वैकल्पिक फसलों में परिवर्तित करने की सूचना दी है।
(घ) आईसीएआर-सीटीआरआई, राजमुंदरी द्वारा किए गए शोध कार्य से पता चला कि एकमात्र फसल के बजाय एक लाभकारी फसलन प्रणाली अकेली तंबाकू फसल के लिए एक व्यवहार्य विकल्प हो सकती है। मक्का, गेहूं, रागी, कपास, सोयाबीन, सरसों, अरंडी, मूंगफली, काला चना, लाल चना, मूंग, मिर्च, लोबिया, आलू, अदरक, गन्ना, हल्दी, मोरिंगा, पामआयल आदि जैसी वैकल्पिक फसलें/फसलन प्रणालियों की विभिन्‍न राज्यों में तंबाकू उत्‍पादक क्षेत्रों के लिए पहचान की गई है। राज्यों द्वारा रिपोर्ट की गई खेती के लिए अपनाई गई सबसे पसंदीदा विविधतापूर्ण उपयुक्त फसलें निम्‍नलिखित हैं:  
	 क्र.सं.
	राज्‍य
	खेती के लिए अपनाई जाने वाली पसंदीदा विविध फसल

	1
	आंध्र प्रदेश
	चना, काला चना, मूंग, ज्वार, मक्का, तिलहन फसल और संकर सब्जियां

	2
	बिहार
	सब्जियाँ जैसे गाजर, मूली, फूलगोभी/बंद गोभी, भिंडी, टमाटर, मिर्च, बैंगन, कद्दू/स्पंज लौकी/करेला/ककड़ी/रिज लौकी, मूंग और प्याज 

	3
	गुजरात
	गेहूं, दलहन, पोषक अनाज (ज्वार, बाजरा), धान और कपास

	4
	कर्नाटक
	अनाज/बाजरा, दलहन, गन्ना, तिलहन, बागवानी फसलें (आम, केला, पपीता) फूल, वृक्षारोपण फसल और सब्जियाँ

	5
	ओडिशा
	संकर मक्का, बाजरा, सब्जियां,  तिलहन (मूंगफली और सरसों), फसलन प्रणाली जैसे सब्‍जी– मक्‍का, बाजरा सब्‍जी– मूंगफली, राई/सब्‍जी- उड़द/काला चना, सब्‍जी- सब्‍जी

	6
	तमिलनाडु
	संकर मक्का, मिर्च, बैंगन और टमाटर

	7
	तेलंगाना
	वर्षा सिंचित काली मिट्टी: सोयाबीन + अरहर और कपास + अरहर, वर्षा सिंचित लाल मिट्टी: सिंचाई के तहत मूंगफली, जलोढ़ मिट्टी सितंबर तक जलमग्न:  लोबिया और मिर्च

	8
	उत्तर प्रदेश
	मसूर, चना, सरसों और गेहूं

	9
	पश्चिम बंगाल
	सरसों, सर्दी की सब्‍जियां, आलू, गेहूं और संकर मक्‍का

